ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ՍԵՊՏԵՄԲԵՐԻ 20-Ի  N 581 ՈՐՈՇՄԱՆ ՄԵՋ   ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը.

Սույն որոշման ընդունումը պայմանավորված է Եվրասիական տնտեսական միությանը Հայաստանի Հանրապետության անդամակցութամբ պայմանավորված դեղերի և դեղանյութերի` Եվրասիական տնտեսական միության անդամ պետություններից ներմուծելու դեպքերը կանոնակարգելու և այդ երկրներից ներմուծվող դեղերի իրացման գործընթացի համապատասխանությունը օրենսդրության պահանջներին ապահովելու անհրաժեշտությամբ:

2. Ընթացիկ իրավիճակը և խնդիրները. 

  ՀՀ` Եվրասիական տնտեսական միությանը անդամկցելուց հետո` ԵԱՏՄ երկրներից Հայաստանի Հանրապետության տարածք ներմուծովող դեղերը մաքսային հսկողության չեն ենթարկվում և առանց ՀՀ Հայաստանի Հանրապետության կառավարության 2000 թվականի սեպտեմբերի 20-ի  թիվ 581 որոշմամբ նախատեսված լաբորատոր կամ փաստաթղթային փորձաքննության և ըստ դրանց արդյունքների տրվող հավաստագրի, կարող են շրջանառվել ՀՀ տարածքում, ինչը ռիսկեր է պարունակում, ինչպես անորակ,  ոչ արդյունավետ դեղերի, այնպես էլ չգրանցված կամ կեղծ դեղերի ՀՀ տարածք ներբերելու տեսանկյունից:
3.Կարգավորման նպատակը և բնույթը

Իրավական ակտի նախագծի նպատակն է կանոնակարգել Եվրասիական տնտեսական միության անդամ պետություններից ՀՀ ներմուծվող դեղերի շրջանառությունը: Նախագծով սահմանվում են`

1) ՀՀ դեղերը ԵԱՏՄ անդամ երկրներից կարող են ներմուծվել միայն համապատասխանության ստուգման և, ըստ այդմ, համապատասխանության հավաստագիր ստանալու դեպքում,
2) ՀՀ ֆինանսների նախարարության կողմից  ՀՀ առողջապահության նախարարությանը ԵԱՏՄ երկրներից ներմուծվող դեղերի  և հատկացված դրոշմապիտակների վերաբերյալ տեղեկություններ փոխանցելու կարգը,

3) համապատասխանության հավաստագրի ձևը,

4)վերանայվում է Հայաստանի Հանրապետություն հավաստագրով ներմուծվող և Հայաստանի Հանրապետությունից հավաստագրով արտահանվող դեղերի  և դեղանյութերի ցանկը՝ հիմք ընդունելով Եվրասիական տնտեսական հանձնաժողովի Կոլեգիայի 2012 թվականի օգոստոսի 16-ի N 134 որոշմամբ հաստատված ցանկը,

5) կատարվում են խմբագրական փոփոխություններ, ինչպես նաև որոշման մեջ առկա ոչ միանշանակ ընկալվող դրույթների հստակեցում:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության «Հայաստանի Հանրապետության առողջապահության նախարարության «Դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության և առողջապահության նախարարության աշխատակազմի իրավաբանական վարչության կողմից:
5. Ակնկալվող արդյունքը

Նախագծի ընդունման արդյունքում ակնկալվում է ԵԱՏՄ անդամ երկրներից ներմուծվող դեղերի և դեղանյութերի ներմուծման և իրացման համար նոր կարգավորումներ սահմանելով` բացառել անորակ, չգրանցված կամ կեղծ դեղերի ներբերումը և շրջանառությունը ՀՀ-ում, ապահովել ՀՀ տարածքում շրջանառվող դեղերի վերաբերյալ ճշգրիտ տվյալների հավաքագրումը, ինչպես նաև ապահովել անհրաժեշտ տեղեկատվություն պատշաճ վերահսկողություն իրականացնելու նպատակով:
ՏԵՂԵԿԱՆՔ

